
«Տեղական ինքնակառավարման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն
21.06.2012թ. N01/3715-12
	1. Օրենքի նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:
	Ընդունվել է ի գիտություն
	

	
	2. Նախագծում անհրաժեշտ բոլոր հարցերը կարգավորված են:
	Ընդունվել է ի գիտություն
	

	
	3. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:
	Ընդունվել է ի գիտություն
	

	
	4. Նախագծում առկա են պարզաբանման, հստակեցման և խմբագրման կարիք ունեցող դրույթներ: Այսպես՝ 

1) Նախագծի 2-րդ հոդվածում նախատեսվում են դրույթներ, համաձայն որոնց համայնքի բնակիչների, նրանց խմբերի, տեղական ինքնակառավարման մարմինների, «քաղաքացիական հասարակության և մասնավոր հատվածի սուբյեկտների դերերը, փոխհարաբերությունները, մասնակցության ձևերը, կառուցակարգերը, ընթացակարգերը և այլ միջոցները սահմանվում են սույն օրենքով, Հայաստանի Հանրապետության այլ օրենքներով և իրավական ակտերով, համայնքի ավագանու ընդունած համայնքում տեղական ինքնակառավարմանը բնակիչների մասնակցության կարգով»: Այդ առումով պարզ չէ, թե նշված իրավական ակտերում նախատեսվող դրույթները, որոնցով սահմանվելու է հիշյալ սուբյեկտների դերերը, փոխհարաբերությունները, մասնակցության ձևերը, կառուցակարգերը, ընթացակարգերն, ինչ բովանդակություն պետք է ունենան, և ինչ հարաբերություններ պետք է կարգավորեն: Ելնելով վերոգրյալից հայտնում ենք, որ իրավական ակտի դրույթները պետք է լինեն հակիրճ, ոչ երկիմաստ, ճշգրիտ և դյուրըմբռնելի, իսկ իրավական ակտում միտքը պետք է արտահայտվի հնարավորինս պարզ բառերով` բացառելու համար ցանկացած անորոշություն: Այդ առումով հիշյալ հոդվածի դրույթներն անհրաժեշտ է համապատասխանեցնել «Իրավական ակտերի մասին» ՀՀ օրենքի 36-րդ հոդվածի պահանջներին:
2) Նախագծի 3-րդ հոդվածում նախատեսվող պահանջի համաձայն ավագանու նիստի օրակարգում հարց ընդգրկելու նախաձեռնությունը ստորագրում են համայնքի՝ դրան կողմ բոլոր բնակիչները և ներկայացնում են համայնքի ղեկավարին: Հիշյալ դրույթից հետևում է, որ համայնքի բնակիչների նախաձեռնությունը պարտադիր կարգով պետք է ստորագրված լինի համայնքի բոլոր բնակիչների կողմից, ինչը ներքին հակասության մեջ է մտնում հիշյալ հոդվածի 1-ին նախադասությամբ նախատեսվող դրույթի հետ, որով տոկոսային հարաբերակցությամբ ներկայացված է ընտրական իրավունք ունեցող անձանց այն նվազագույն շրջանակը, որը բավարար է համայնքի ավագանու նիստի օրակարգում հարց ընդգրկելու նախաձեռնությամբ հանդես գալու համար: Այդ առումով նշված դրույթը հստակեցման կարիք ունի` հիմք ընդունելով «Իրավական ակտերի մասին» ՀՀ օրենքի 36-րդ հոդվածի պահանջները:

3)  Նախագծի 11-րդ հոդվածում նախատեսվում են դրույթներ, համաձայն որոնց համայնքի ղեկավարը տեղական ինքնակառավարմանը բնակիչների մասնակցությունն ապահովելու համար փնտրում, գտնում և օգտագործում է համայնքում հասանելի բոլոր միջոցները, այդ թվում` տեղեկատվության և հեռահաղորդակցության տեխնոլոգիաները, և ձևերը: Այդ առումով նշված պարտականությունները բովանդակային առումով միանշանակ չեն ընկալվում, ուստի խմբագրման կարիք ունեն` նկատի ունենալով «Իրավական ակտերի մասին» ՀՀ օրենքի 36-րդ հոդվածով սահմանված պահանջները:
	Հոդվածում թվարկվել է, որ քաղաքացիական հասարակության և մասնավոր հատվածի սուբյեկտների դերերը, փոխհարաբերությունները, մասնակցության ձևերը, կառուցակարգերը, ընթացակարգերը և այլ միջոցները սահմանվում են ՀՀ օրենքներով և իրավական ակտերով (մասնավորապես՝ ՀՀ ընտրական օրենսգրքով, «Տեղական հանրաքվեի մասին» ՀՀ օրենքով), իսկ տեղական ինքնակառավարմանը բնակիչների մասնակցության կարգը նախատեսվում է մշակել օրինագիծն ընդունվելուց հետո:

Նշված դրույթները չեն հակասում միմյանց, քանի որ նախաձեռնությանը կողմ ստորագրած բնակիչների (այլ ոչ թե համայնքի բոլոր բնակիչների) քանակը պետք է համապատասխանի 3-րդ հոդվածի 1-ին նախադասությամբ նախատեսվող դրույթով սահմանված քանակին: 
Ընդունվել է 
	Հստակեցնելու նպատակով դրույթից հանվել է «բոլոր» բառը և այն շարադրվել է հետևյալ խմբագրությամբ. «Ավագանու նիստի օրակարգում հարց ընդգրկելու նախաձեռնությունը ստորագրում են համայնքի՝ դրան կողմ բնակիչները և ներկայացնում են համայնքի ղեկավարին։
Դրույթը խմբագրվել է և շարադրվել հետևյալ խմբագրությամբ. «այդ նպատակով փնտրում, գտնում և օգտագործում է համայնքում հասանելի բոլոր ձևերը և միջոցները, այդ թվում` տեղեկատվության և հեռահաղորդակցության տեխնոլոգիաները.»



	
	5. Օրենսդրական տեխնիկայի կանոնները մասամբ պահպանված չեն: Այսպես` 

1) Նախագծի 2-րդ, 9-րդ, 11-րդ և 12-րդ հոդվածներում օգտագործվող «մասնավոր հատվածի սուբյեկտ» արտահայտությունն անհրաժեշտ է համապատասխանեցնել  «Իրավական  ակտերի մասին» ՀՀ օրենքի 36-րդ հոդվածի պահանջներին: 

2) Նախագծի 4-րդ հոդվածում միևնույն հասկացությունն օգտագործվում է տարբեր տերմինների կիրառման միջոցով: Մասնավորապես` խոսքը վերաբերում է «խորհրդակցական խորհուրդներ, խորհրդատվական հանձնաժողովներ, աշխատանքային և այլ խմբեր» արտահայտություններին, որոնք միևնույն բովանդակությունն ունեն: Այդ առումով նշված նշված արտահայտությունների փոխարեն կարող է կիրառելի լինել գործող օրենսդրությամբ կիրառվող «խորհրդակցական մարմիններ» արտահայտությունը` հիմք ընդունելով «Իրավական  ակտերի մասին» ՀՀ օրենքի 36-րդ հոդվածի  4-րդ մասի պահանջներին: 
3) Նախագծի 6-րդ հոդվածում նշված «լրացնել հետևյալ բովանդակությամբ երկու նոր կետերով» բառերն անհրաժեշտ է փոխարինել «լրացնել նոր 3.1)-ին և 3.2)-րդ կետերով հետևյալ բովանդակությամբ» բառերով՝ հաշվի առնելով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջները: Նույնը վերաբերում է նախագծի 5-րդ, 9-րդ, 10-րդ հոդվածներին:
	Ընդունվել է
Ընդունվել է

Ընդունվել է
	«մասնավոր հատվածի սուբյեկտ» արտահայտությունը հանվել է նախագծից
Նախագծի 4-րդ և 10-րդ հոդվածներում «խորհրդակցական խորհուրդների, խորհրդատվական հանձնաժողովների, աշխատանքային և այլ խմբերի» բառերը փոխարինվել են «խորհրդակցական մարմիններ» բառերով:
Նախագծում կատարվել են համապատասխան փոփոխություններ:

	ՀՀ արդարադատության նախարարություն

